Ebanjelioa

Jesu Kristoren Ebanjelioa jondoni Matiuren liburutik 1, 1-25.Jesu Kristo, Dabiden semearen,Abrahamen semearen sort-erroaren ageria.Abrahamek Izaak sortu zuen, Izaakek Jakob,Jakobek Juda eta hunen anaiak ;Judak Fares eta Zara, Tamarrenganik ;Faresek Ezron, Ezronek Aram ;Aramek Aminadab, Aminadabek Naazon,Naazonek Zalmon ;Zalmonek Booz, Rahabenganik ;Boozek Obed, Rutenganik ; Obedek Jeze ;eta Jezek Dabid erregea.Dabidek Zalomon sortu zuen, Uriasen emaztearenganik ;Zalomonek Roboam; Roboamek Abia ;Abiak Aza; Azak Jozafat ;Jozafatek Joram; Joramek Ozias ;Oziasek Joatam; Joatamek Akaz ;Akazek Ezekias ;Ezekiasek Manaze; Manazek Amon ;Amonek Jozias ;Joziasek Jekonias eta hunen anaiakBabiloniako desterru egunetan.Babiloniako desterrutik landa, Jekoniazek Zalatiel sortu zuen ;Zalatielek Zorobabel ;Zorobabelek Abiud ; Abiudek Eliakim ;Eliakimek Azor ;Azorrek Zadok ; Zadokek Akim ;Akimek Eliud ;Eliudek Eleazar ; Eleazarrek Matan ;Matanek Jakob ;eta Jakobek Josep, Mariaren senarra.Eta Mariaganik sortu zen Jesus, Kristo deitzen dena.Huna beraz zenbat gizaldi orotarat :Abrahametik Dabiderat hamalau,Dabidetik Babiloniako desterruraino hamalau,eta Babiloniako desterrutik Kristo arte hamalau.Jesu Kristoren sortzea hunela gertatu zen:Maria, Jesusen ama, Josepekin ezkontzeko emana zen ;eta, elkarrekin bizi izan baino lehen,haur-beharretan gertatu zen,Izpiritu Sainduaren egitez.Josep, Mariaren senarra, gizon zuzena zen ;ez zuen bere emaztea salatu nahi,eta ixilka uztea erabaki zuen.Hori gogoan zagolarik,Jaunaren aingerua agertu zitzaion ametsetan,eta erran zion :“ Josep, Dabiden semea,ez izan beldurrik Maria, zure emaztea, etxean hartzeko,haren baitan sortua dena Izpiritu Sainduaganik baita.Semea izanen du, eta zuk “Jesus” emanen diozu izena,harek baitu bere herria salbatuko bere bekatuetarik.”Horiek oro gertatu zirenJaunak profetaren bidez errana bete zadin :Huna : birjina haur-beharretan gertatuko da,eta semea ukanen du,eta “ Emmanuel ” emanen diote izena,erran nahi baita: “ Jainkoa gurekin.”Josepek, lotarik atzarri zenean,Jaunaren aingeruak errana egin zuen :bere emaztea berekin hartu zuen.Eta, ezkontza-harremanik izan gabe,Mariak semea izan zuen,eta Josepek “Jesus” eman zion izena.EDO BERTSIO LABURRA :Jesu Kristoren Ebanjelioa jondoni Matiuren liburutik 1,18-25.Jesu Kristoren sortzea hunela gertatu zen:Maria, Jesusen ama, Josepekin ezkontzeko emana zen ;eta, elkarrekin bizi izan baino lehen,haur-beharretan gertatu zen,Izpiritu Sainduaren egitez.Josep, Mariaren senarra, gizon zuzena zen ;ez zuen bere emaztea salatu nahi,eta ixilka uztea erabaki zuen.Hori gogoan zagolarik,Jaunaren aingerua agertu zitzaion ametsetan,eta erran zion :“ Josep, Dabiden semea,ez izan beldurrik Maria, zure emaztea, etxean hartzeko,haren baitan sortua dena Izpiritu Sainduaganik baita.Semea izanen du, eta zuk “Jesus” emanen diozu izena,harek baitu bere herria salbatuko bere bekatuetarik.”Horiek oro gertatu zirenJaunak profetaren bidez errana bete zadin :Huna : birjina haur-beharretan gertatuko da,eta semea ukanen du,eta “ Emmanuel ” emanen diote izena,erran nahi baita: “ Jainkoa gurekin.”Josepek, lotarik atzarri zenean,Jaunaren aingeruak errana egin zuen :bere emaztea berekin hartu zuen.Eta, ezkontza-harremanik izan gabe,Mariak semea izan zuen,eta Josepek “Jesus” eman zion izena.

Jaunak errana.
         Eskerrak zuri Jauna.



